Aralar parlamentu-taldeak ondoko galdera egin zuen: “Galdera, Araitz, Goizueta, Leitza eta eremu horretako bertze herrietan osasun larrialdiei aurre egiteko dauden irizpideei buruzkoa”.

Biltzarreko Erregelamenduko 112.1 artikuluan ezarritakoa betez, egindako galderaren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agintzen da. Galdera hori 2003ko irailaren 29ko 6. Nafarroako Parlamentuko Aldizkari Ofizialean argitaratu zen.

Iruñean, 2003ko urriaren 7an

Lehendakaria: Rafael Gurrea Induráin

ERANTZUNA

Aralar parlamentu-taldeak galdera egin zuen 2003ko irailaren 12an Araitz, Goizueta, Leitza eta eremu horretako bertze herrietan osasun larrialdiei aurre egiteko dauden irizpideei buruz. Hona hemen Osasun kontseilariaren erantzuna.

Goizueta eta Leitzako osasun larrialdiei aurre egiteko irizpideak azaroaren 2ko 351/1992 Foru Dekretuak, oinarrizko osasun laguntzako langileen ordutegia ezarri eta osasun laguntza jarraitua arautzen duenak ezarritakoak dira.

Dekretu horrek, besteak beste, hauxe ezartzen du 2. artikuluko 1. puntuan: “Osasun laguntza jarraituaren guneak dira bertan egoteko guardien bidez edo guardia lokalizatuen bidez bete beharko diren lurralde mugaketak, osasun laguntza modu egokian bermatuko duten sendagile batekin eta OLT batekin gutxienez”.

Leitza eta Goizueta, batetik, Leitzako eskualde oinarrizkoan sarturik daude eta osasun laguntza jarraituko bi gune ditu eskualde horrek:

• Leitza I – Goizueta: Goizueta eta Aranoko biztanleentzat.

• Leitza II – Leitza: Leitza eta Aresoko biztanleentzat.

Osasun laguntza jarraituko bi gune horietan osasun laguntza emateko modua bertan egin beharreko guardia da eta, horren eraginez, bietako bakoitzean sendagile bat eta erizain bat egoten dira lokalizaturik lan egunetan (astelehenetik larunbatera), arratsaldeko 3etatik 8etara, eta jai egunetan eta igandeetan gaueko 8etatik biharamuneko 8etara.

Eskualde horretako larrialdiko osasun garraioa Leitzan dagoen anbulantzien basetik egiten da edo Goizuetatik, herri horretan badagoelako anbulantzia lokalizatua dagoelako, boluntarioen ardurapean. 

Araitz, berriz, Irurtzungo eskualde oinarrizkoan sarturik dago, eta eskualde horrek osasun laguntza jarraituko bi gune ditu.

• Irurtzun I: Araitz, Arribe eta Beteluko biztanleentzat.

• Irurtzun II: Irurtzun, Lekunberri eta Uharte-Arakilgo biztanleentzat.

Irurtzun I gunean osasun laguntza emateko modua bertan egin beharreko guardia da eta, horren eraginez, bietako bakoitzean sendagile bat eta erizain bat egoten dira lokalizaturik lan egunetan (astelehenetik larunbatera), arratsaldeko 3etatik 8etara, eta jai egunetan eta igandeetan gaueko 8etatik biharamuneko 8etara.

Eskualde horretako larrialdiko osasun garraioa Leitzan dagoen anbulantzien basetik egiten da, edo Iruñetik.

Hori jakinarazten dizut Nafarroako Parlamentuko Erregelamenduaren 184. artikuluan eta hurrengoetan xedatutakoa betetzeko.

